
        7. januar 2022 

Inatsisartut Suleriaasianni § 37 imm. 1 naapertorlugu Naalakkersuisunut 

apeqqut imaattoq matumuuna saqqummiuppara. 

Naalakkersuisunut apeqqut: 

 

1. Pilersuisup REMA-mut isumaqatingiissutaa qaqugu atorun-

naassava? 

2. REMA-mut isumaqatingiissut sioqqutsisumik atorunnaar-

sisinnarlugu nutaamik isumaqatingiissusiortoqarsinnaava? 

3. REMA-miit pisiassaqalermat sooruna nioqqutisissat 

ajornerulernerinik kinguneqartoq? 

4. Sooruna nioqqutissat akisunerulersut? 

5. Nioqqutissat akisunerulerneri ajornerulernerilu qanoq aaq-

qinneqassappat? 

(Kristian Jeremiassen, Inuit Ataqatigiit) 

 

Tunngavilersuut: 

Pilersuisumi pisiassat REMA-meersut atorsinnaanngillat akisunerupput allaan-

ngillallu sinnikut imaluunniit kopeerlugit tunisassiat, pisiassat pittaaneruleratik 

ajorneruliinnarput akisuninngorlutillu. 

Pisiassat gram-ii annikinnerulerput ingaassarsiniaraanni akussanik siullermik 

ataasiinnarmik pisisinnaavungut massakkullu marlunnik pisisussaalluta soorlu 

grønsage-nik allanilluunniit, tassa pisiniartarneq akisunerulerpoq ajornerulerlu-

nilu. 

Pittaaneruvoq REMA-mi pisiassat Pilersuisumi nioqqutissaasivinniik peerneqar-

pata siornatingullu pisiassaasimasut pisiassaaqqilerlutik. Ajorpoq ajorluinnarpoq 

pisiassat ajornerulerneri akisunerulerlutillu. Niuertutut eqqarsarluni akikinnerus-

sooq pisisartuullunili akisunerulerpoq gram-ikinneruleramik akiilu nikinganatik. 

Apeqqutinginiarpara REMA-mik isumaqatingiissut qaqugu atorunnaassava? 

Aamma apeqqutinginiarpara atorunnaarsinneqarsinnaava nutaamillu allamik 

isumaqatingiissusiortoqarluni? Atorunnaarsinneqassanngippat pisisartunut isor-

liunerusunullu iluaqutaanngiivippoq ajoqutaallunilu. 

Sooruna aamma nutaamik isumaqatingiissuteqartoqarmat REMA-mut pisiassat 

ajornerulersut? Pittanngoriaateqassannginnamik? 

Nioqqutissat gram-ii annikinnerulermata marlunnik pisisariaqalertalerni-

kuuvungut tassa akisunerulerpoq. Aaqqittariaqarput nioqqutissat ajorseriarneri 

akisunerulernerilu taanna qanoq aaqqinneqarsinnaava? 

Naggasiutingissuara isorliunerusunut REMA-mik isumaqatingiissuteqarneq ajor-

seriaataavoq taannalu aaqqinneqartariaqarpoq. 

Ullut suliffiusut qulit qaangiutsinnangit akineqarnissara kissaatingivara. 


